
Annotatsiya. Audiometriya eshitish pasayishini aniqlash va uning 

og‘irlik darajasini baholashda, turli chastotalarda eshitish chegaralarini 

aniqlashda “oltin standart” hisoblanadi. Biroq, juda kichik yoshdagi bolalarda 

ushbu usulni qo‘llash amaliy jihatdan mumkin emas yoki ishonchsiz bo‘lishi 

mumkin. Hozirgi vaqtda eshitish bilan bog‘liq turli buzilishlarni tashxislash 

klinik ko‘rik, audiometriya va elektrofiziologik tekshiruvlar majmuasiga 

asoslanadi.  Elektrofiziologik diagnostik testlar qo‘llaniladigan stimullar turi, 

chastotalar, javobni tahlil qilish usuli, anatomik daraja va javobni qayta 

ishlash (avtomatik yoki qo‘lda) bo‘yicha farqlanadi. Hozirgi kunda mavjud 

bo‘lgan turli elektrofiziologik tekshiruvlarni va eshitish pasayishini imkon 

qadar erta aniqlash hamda davolash zaruratini inobatga olgan holda, ushbu 

tadqiqotning asosiy maqsadi turli chastotalarda ASSR, KSVP va audiometriya 

yordamida aniqlangan eshitish chegaralarini taqqoslashdan iborat bo‘ldi. 

Qo‘shimcha maqsadlar — og‘ir va juda og‘ir darajadagi eshitish pasayishi 

bo‘lgan bolalar guruhida ayni taqqoslashni o‘tkazish, kichik yoshdagi 

bolalarda eshitish pasayishini tashxislashda KSVP va ASSRning sezgirligi 

hamda spetsifikligini aniqlash, shuningdek diagnostik strategiyani 

takomillashtirish bo‘yicha takliflar ishlab chiqishdan iborat edi. 

Kalit so`zlari: KSVP, ASSR, audiometriya, bolalarda eshitishni 

baholash, stimulatsiya, retrospektiv kuzatuv. 

Maqsad 

          KSVP (ABR)- asosan qisqa-latent javoblarni qayd qiladi va tezkor 

obʼyektiv baholash uchun mos; baʼzan sogʻlom javobni aniqlash yoki nerv 

darajasidagi patologiyani lokalizatsiya qilishda afzal va ASSR- tonli 

stimulyatsiyalarga mos javoblarni oʻlchaydi va intensivlikni prognozlashda, 

ayniqsa ogʻir/chuqur eshitish yoʻqotishlari uchun prognozlash qiymatini 

beradi. Koʻpincha ikki metodni birga qoʻllash yaxshiroq natija beradi. Bu 

elektrofiziologik testlari kichik yoshdagi bolalarda eshitish pasayishini, erta 

va aniq aniqlashda muhim ahamiyatga ega bo‘lib, ayniqsa yangi tug‘ilgan 

chaqaloqlarda skriningdan keyingi ob`yektiv eshitishni baholash tarkibiga 

kiradi. Ushbu tadqiqotning asosiy maqsadi turli chastotalarda ASSR, KSVP 

va audiometriya yordamida olingan eshitishni taqqoslashdan iborat edi. 

Qo‘shimcha maqsadlar — og‘ir va juda og‘ir darajadagi eshitish pasayishi 

bo‘lgan bolalar guruhida ushbu ko‘rsatkichlarni solishtirish hamda kichik 

yoshdagi bolalarda eshitish pasayishini tashxislashda ASSR va KSVP 

testlarining sezgirligi va spetsifikligini aniqlash orqali diagnostik strategiyani 

takomillashtirishdan iborat bo‘ldi. 

Materiallar  va  usullar 2023-yil oktabrdan 2025-yil 

dekabrgacha retrospektiv kuzatuv tadqiqoti o‘tkazildi. ASSR, KSVP va 

audiometriya yordamida tekshiruvdan o‘tgan, yoshi 2 oydan 4 yoshgacha 

bo‘lgan 112 nafar bola (218 quloq) ma’lumotlari tahlil qilindi. 

Natijalar 

          Eshitish chegaralari KSVP va ASSR o‘rtasida bir-biriga mos bo‘lib, bu 

holat og‘ir va juda og‘ir darajadagi kar-soqov guruhida ham kuzatildi. ASSR 

testining sezgirligi va spetsifikligi mos ravishda 0,922 va 0,892 ni tashkil etdi, 

KSVP uchun esa bu ko‘rsatkichlar 0,907 va 0,730 ga teng bo‘ldi. 

Xulosa 

          Aksariyat holatlarda ASSR va KSVP yordamida aniqlangan eshitish 

chegaralari o‘zaro mos bo‘lib, ayniqsa og‘ir va juda og‘ir darajadagi kar-

soqov guruhida bu yaqqol namoyon bo‘ldi. ASSR hozirda diagnostikaning 

standart algoritmiga kiritilgan bo‘lib, KSVPni to‘ldiruvchi qo‘shimcha 

axborot beradi. ASSR testining aniqligi pediatrik ma’lumotlar bazalaridan 

olingan davolov chora tadbirlarini qo‘llash orqali amalga oshirilgan. 

Bolalarda uyqu vaqtining cheklanganligini hisobga olgan holda, 2000–4000 

Gs diapazonida KSVP va ASSR o‘rtasidagi yuqori moslik baholashni KSVP 

bilan boshlash va chastota diapazonini kengaytirish maqsadida ASSRni avval 

1000 Gs, so‘ng 500 Gs da davom ettirishni maqsadga muvofiq bo`ladi. 

O‘rtacha darajadagi eshitish pasayishini tashxislash hali hamon murakkab 

bo‘lib qolmoqda, chunki yaxshilanish holatlari va kuzatuvdan chiqib ketish 

ko‘rsatkichlari yuqori; shu sababli suyak orqali ASSR yoki KSVPni qo‘llash 

qo‘shimcha o‘tkazuvchi omillarni tezda istisno qilish orqali davolashni 

samaraliroq tashkil etishga yordam berishi mumkin. 

